
 

 

ᑐᓂᔭᐅᔪᖅ 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

 

ᑐᕌᖓᔪᖅ 

 

ᑐᓴᖅᑎᑦᓯᒍᑎ:  X  ᐃᓱᒪᓕᐅᕈᑦ:    ᐊᑐᓕᖁᔨᔾᔪᑦ: 

 

ᐱᔾᔪᑖ: ᑐᓴᖅᑎᑦᓯᒍᑎ ᐊᐅᓚᑦᓯᔾᔪᑎᒃᓴᓕᕆᔪᑦ ᓄᓇᕗᒻᒥ ᐃᖃᓗᓕᕆᓂᕐᒧᑦ ᐊᐅᓚᑦᓯᔾᔪᑎᓂᒃ 

 

ᑲᒪᒋᔭᐅᓯᒪᓂᖓ: 

 

ᐊᐅᓚᑦᓯᔾᔪᑎᒃᓴᓕᕆᖃᑕᐅᔪᑦ ᓄᓇᕗᒻᒥ ᐃᖃᓗᓕᕆᓂᕐᒧᑦ ᐃᓄᐃᑦ ᑲᒪᒋᔭᐅᒻᒪᐃᑦᑐᑐᖃᕐᒥᒃ ᐊᖏᕈᑕᐅᓯᒪᔪᒥᒃ ᑲᓇᑕ 

ᒐᕙᒪᖓᓄᑦ. ᐃᖃᓗᓕᕆᓂᖅ ᓄᓇᕗᑦ ᓄᓇᖓᑕ ᓇᓗᓇᐃᖅᑕᐅᓯᒪᓂᖓᓂ (NSA) ᓱᓕ ᐊᐅᓚᑕᐅᔪᑦ ᐊᑐᖅᑕᐅᔪᓂᒃ 

ᐊᐅᓚᑦᓯᔾᔪᑎᓂᒃ ᑕᕝᕙᙶᖅᓯᒪᓗᐊᖏᑦᑐᓂᒃ ᐊᓪᓛᑦ ᑲᔪᓯᑎᑕᐃᓐᓇᐅᓯᒪᙱᑦᑐᓂᒃ ᐃᓄᐃᑦ ᐱᔪᓐᓇᐅᑎᓂᖏᓐᓂᒃ 

ᐊᒻᒪᓗ ᐊᔾᔨᐅᖏᑦᑐᒥᒃ ᐃᖃᓗᓕᕆᓂᕐᒧᑦ ᐸᕐᓇᑕᐅᓯᒪᔪᓂᒃ ᓄᓇᕗᑦ ᐊᖏᕈᑎᖏᓐᓃᑦᑐᓂᒃ (NA). ᓄᑖᓂᒃ 

ᐊᐅᓚᑦᓯᔾᔪᑎᓕᐅᕆᐊᖃᕐᒪᑕ ᓈᖕᒪᓈᖅᓯᒪᑦᓯᐊᖁᓪᓗᒋᑦ ᐊᖑᓇᓱᓐᓂᕐᒧᑦ ᐱᔪᓐᓇᐅᑎᓂᒃ ᐊᒻᒪᓗ ᐆᒪᔪᓕᕆᓂᕐᒧᑦ 

ᐊᐅᓚᓂᐅᔪᓄᑦ ᓴᖅᑭᖅᑕᐅᓯᒪᔪᓂᒃ NA, ᓯᕗᒧᐊᒍᑎᑦᓴᐅᓂᐊᖅᑐᓂᒃ ᑲᓇᑕ ᓴᐃᒻᒪᖃᑎᒌᓐᓂᕐᒧᑦ ᐱᓇᓱᐊᒐᕆᔭᖏᓐᓄᑦ 

ᓄᓇᖃᖅᑳᖅᓯᒪᔪᑦ ᓄᓇᓕᖏᓐᓂ, ᐃᑲᔫᑎᓂᒃ ᐃᓄᐃᑦ ᓄᓇᖓᓐᓄᑦ ᐊᑐᐊᒐᕐᓂᒃ ᓯᕗᒧᐊᒍᑎᒃᓴᓂᒃ ᐃᓄᐃᑦ ᓇᖕᒥᓂᖅ− 

ᐊᐅᓚᑦᓯᒍᑎᖏᓐᓂᒃ, ᐊᒻᒪᓗ ᓴᖅᑮᓂᕐᒥᒃ ᐅᓪᓗᒥᓯᐅᑎᓂᒃ ᐃᖃᓗᓕᕆᔾᔪᑎᓂᒃ ᐸᕐᓇᓯᒪᔪᓂᒃ ᒪᑭᒪᐃᓐᓇᕈᑎᒃᓴᖓᓂᒃ 

ᐃᖃᓗᓕᕆᓂᖅ NSA−ᒥ. 

 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (DFO) ᐊᒻᒪᓗ ᓄᓇᕗᑦ ᑐᙵᕕᒃ ᑎᒥᖓ (ᑐᙵᕕᒃ) ᑐᙵᓴᐃᔪᑦ ᑖᑦᓱᒥᖓ ᐱᔾᔪᑎᒃᓴᒥᒃ 

ᐊᙳᑎᑎᑕᐅᒋᐊᖁᓪᓗᒋᑦ ᖃᓄᐃᓕᖓᓂᖓ ᑐᑦᓯᕋᐅᑦ ᓄᓇᕗᒻᒥ ᐃᖃᓗᓕᕆᓂᕐᒧᑦ ᐊᐅᓚᑦᓯᔾᔪᑎᒃᓴᓂᒃ (NFR). ᑖᓐᓇ 

ᐊᙳᑎᑎᑦᓯᒋᐊᕈᑎ ᐱᕙᓪᓕᐊᑎᑦᓯᒍᑕᐅᔪᖅ ᐊᙳᑎᑎᑕᐅᒋᐊᖅᓯᒪᔪᓂᒃ ᓴᖅᑭᖅᑕᐅᓚᐅᖅᑐᓂᒃ ᑲᑎᒪᔨᓄᑦ ᐆᑦᑑᑉᐱᕆ 

2024 ᐊᒻᒪᓗ ᔫᓂ 2025 ᑲᑎᒪᓂᕐᓂ. 

 

ᓄᓇᕗᒻᒥ ᐃᖃᓗᓕᕆᓂᕐᒧᑦ ᐊᐅᓚᑦᓯᔾᔪᑎᓄᑦ ᐱᔭᕆᐊᑭᓪᓕᑎᕆᔩᑦ (NFRWG) ᑖᒃᑯᓇᙶᖅᑐᑦ ᐃᓚᒋᔭᐅᔪᓂᒃ 

ᐃᖃᓗᓕᕆᓂᕐᒧᑦ ᑕᕆᐅᓕᕆᓂᕐᒧᓪᓗ ᑲᓇᑕᒥ, ᑐᙵᕕᒃ, ᒪᑭᕕᒃ, ᐃᖅᑭᓖᑦ ᑲᑎᒪᔨᖏᑦ ᒐᕙᒪᑦ (CNG; 

ᐃᓚᒋᔭᐅᓕᓚᐅᖅᑐᑦ ᐅᑭᐊᑦᓵᖓᓂ 2024) ᐊᒻᒪᓗ ᓄᓇᕗᑦ ᒐᕙᒪᖓ (GN). ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

(NWMB), ᓄᓇᕕᒃ ᑕᕆᐅᕐᒥᐅᑕᓂᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ (NMRWB) ᐊᒻᒪᓗ ᐄᔭᐅ ᑕᕆᐅᕐᒥᐅᑕᓂᒃ ᐆᒪᔪᓕᕆᔨᒃᑯᑦ 

ᑲᑎᒪᔨᖏᑦ (EMRWB; ᐃᓚᒋᔭᐅᓕᓚᐅᖅᑐᑦ ᐱᒋᐊᓕᓵᕐᓂᖓᓂ 2025) ᑐᓵᔭᖅᑐᕈᓐᓇᖃᑦᑕᖅᑐᑦ ᑲᑎᒪᔪᓄᑦ. NFRWG 

ᑲᔪᓯᑎᑦᓯᑦᓯᐊᓚᐅᖅᑐᑦ ᐋᖅᑭᓱᖅᑕᐅᔪᓂᒃ ᐊᑐᐊᒐᕐᓂᒃ ᐱᔾᔪᑎᒃᓴᓂᒃ (PIP), ᓇᓗᓇᐃᖅᓯᓯᒪᔪᓂᒃ ᐊᑐᐊᒐᕐᓂᒃ ᐊᒻᒪᓗ 

ᐊᐅᓚᑦᓯᔾᔪᑎᓄᑦ ᑐᕌᒐᑦᓴᓂᒃ ᑐᑦᓯᕋᐅᑎᓄᑦ ᐊᐅᓚᑦᓯᔾᔪᑎᓄᑦ, ᑏᓰᒻᐱᕆ 2024. 

 

ᐃᓚᐅᑎᑕᐅᓂᖏᑦ ᐱᔪᓐᓇᐅᑎᓂᒃ−ᑎᒍᒥᐊᖅᑏᑦ ᐊᒻᒪᓗ ᑎᒍᒥᐊᖃᑕᐅᔪᑦ 

 

ᐱᐊᓂᒃᑕᐅᓯᒪᔪᖅ PIP ᑐᓂᐅᖅᑲᖅᑕᐅᓚᐅᖅᑐᖅ ᓯᓚᑖᓄᑦ ᐱᒋᐊᓕᓵᕐᓂᖓᓂ 2025 ᑐᓴᖅᑎᑦᓯᒍᑕᐅᓪᓗᓂ 

ᑐᓴᕆᐊᕐᕕᐅᑎᓪᓗᒋᑦ ᐱᔪᓐᓇᐅᑎᓂᒃ ᑎᒍᒥᐊᖅᑏᑦ, ᑎᒍᒥᐊᖃᑕᐅᔪᑦ, ᐊᒻᒪᓗ ᐊᓯᖏᑦ ᒐᕙᒪᓃᙶᖅᑐᑦ. ᐊᕕᑦᑐᖅᓯᒪᕐᓂ 

ᐃᓚᐅᑎᑕᐅᔪᓄᑦ ᑲᑎᒪᓃᑦ ᐱᐊᓂᓚᐅᖅᑐᑦ ᒫᑦᓯ ᐊᒻᒪᓗ ᐄᑉᕈ ᓄᓇᕗᒻᒥ ᓴᖅᑭᖅᑕᐅᓪᓗᑎᒃ PIP ᐊᒻᒪᓗ ᑎᒍᓯᓂᖅ ᐃᓄᐃᑦ 

ᐅᖃᐅᓯᖏᓐᓂᒃ ᓄᓇᓕᖕᓂ ᐊᖑᓇᓱᑦᑐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂᒃ (HTO) ᐊᒻᒪᓗ ᐊᕕᑦᑐᖅᓯᒪᔪᑦ ᐆᒪᔪᓕᕆᔨᒃᑯᑦ 

ᑲᑎᒪᔨᖏᓐᓂᒃ (RWO) ᑐᓴᖅᑎᑕᐅᒋᐊᒃᑲᓐᓂᕈᑎᓂᒃ ᓯᕗᓂᕐᒥ ᐊᐅᓚᑦᓯᔾᔪᑎᑦᓴᓂᒃ. ᐃᓚᐅᑎᑕᐅᔪᑦ ᑲᑎᒪᓂᖏᑦ 

ᑲᔪᓯᑦᓯᐊᓚᐅᖅᑐᑦ ᑲᑎᒪᔭᖅᑐᖅᓯᒪᔪᑦ ᐅᖃᐅᓯᑦᓴᖃᓚᐅᖅᑐᑦ ᑐᓴᕈᒥᓇᖅᑐᓂᒃ ᑐᑦᓯᕋᐅᑎᓄᑦ, ᐱᓗᐊᖅᑐᒥ ᑐᑦᓯᕋᐅᑎᓄᑦ 

ᐊᐅᓚᑦᓯᔾᔪᑎᓄᑦ ᐃᑲᔫᑎᑦᓴᓂᒃ ᐃᓄᐃᑦ−ᓯᕗᓕᖅᑕᖓᓂᒃ ᐃᖃᓗᓕᕆᔾᔪᑎᓂᒃ ᓄᓇᓕᑦᑎᒍᑦ (ᓲᕐᓗ, ᑲᑐᔾᔭᐅᔪᑦ 

ᐃᖃᓗᓕᕆᓂᕐᒧᑦ ᐸᕐᓇᐅᑎᓄᑦ (CFP)); ᐊᐅᓚᑦᓯᒍᓐᓇᕐᓂᖅ/ᑮᓇᐅᔭᓖᒍᑕᐅᔪᑦ ᐊᑦᓱᕈᓐᓇᑐᐃᓐᓇᕆᐊᖃᕐᓂᖏᓐᓄᑦ. 

 

ᐱᓕᕆᖃᑕᐅᕙᓪᓕᐊᒻᒥᔪᑦ ᒪᑭᕕᒃ ᐊᒻᒪᓗ CNG ᐊᐅᓚᑦᓯᓂᕐᒥᒃ ᐃᓚᐅᔪᓂᒃ ᑲᑎᒪᓂᐅᓇᔭᖅᑐᖅ ᐊᕕᑦᑐᖅᓯᒪᓂᕆᔭᒥᒍᑦ/ 

ᓄᓇᓕᖕᓂ ᐅᑭᐊᑦᓵᖅ/ᐅᑭᐅᖅ. 



 

 

ᐃᒪᕐᒥᐅᑕᓕᕆᔨᒃᑯᑦ ᑐᓴᖅᑎᑦᓯᒍᑎᓕᐅᕐᓂᐊᖅᑐᑦ NFR ᐊᖑᕕᒐᒃᑯᓐᓄᑦ ᓄᓇᕕᒻᒥ ᐊᒻᒪᓗ ᓄᓇᕗᒻᒥ ᐊᕕᑦᑐᖅᓯᒪᔪᑦ 

ᐆᒪᔪᓕᕆᔩᑦ ᑲᑎᒪᔩᑦ AGM−ᖓᓂ ᐊᑯᓐᓂᖓᓂ ᐆᑦᑑᑉᐱᕆ ᐊᒻᒪᓗ ᑏᓰᒻᐱᕆ 2025. 

ᐃᒪᕐᒥᐅᑕᓕᕆᔨᒃᑯᑦ ᐃᓚᐅᑎᑦᓰᓇᕐᓂᐊᕐᒥᔪᑦ ᐊᓯᖏᓐᓂᒃ ᓯᓚᑖᓃᙶᖅᑐᓂᒃ NFRWG ᖃᐅᔨᒪᒍᒪᓇᔭᙳᐊᖅᑐᓂᒃ 

ᓄᑖᓂᒃ ᐊᑐᐊᒐᕐᓂᒃ ᐊᒻᒪᓗ ᓯᕗᓂᑦᑎᓐᓂ ᐊᐅᓚᑦᓯᔾᔪᑎᒃᓴᓂᒃ ᐅᔾᔨᕆᔭᐅᖁᓪᓗᒋᑦ, ᑐᑭᓯᒪᔭᐅᓗᑎᒃ, ᐊᒻᒪᓗ 

ᐊᑦᑐᐊᔪᓂᒃ ᐅᖃᐅᓯᑦᓴᓂᒃ ᑐᓴᕆᐊᕐᕕᐅᓗᑎᒃ, ᐃᓚᒋᔭᐅᓪᓗᑎᒃ ᒎᕼᐅᑎᐅᓪᓃᓐ ᑯ’ᑦᔨᓇ ᐊᓪᓚᐃᑦ, ᐋᑕᐹᔅᑕ ᐊᓪᓚᖏᑦ, 

ᓄᓇᑦᓯᐊᕗᑦ ᒐᕙᒪᖓ, ᐋᑕᕗᐊᐱᔅᑳᑦ ᐊᓪᓚᐃᑦ ᑲᑎᒪᔨᖏᑦ ᐊᒻᒪᓗ ᒪᔅᑭᒍᕙᒃ ᑲᑎᒪᔨᖏᑦ. 

 

ᐃᒪᕐᒥᐅᑕᓕᕆᔨᒃᑯᑦ ᐅᖃᕐᕕᖃᕐᓂᕐᒥᓂ ᐊᔾᔨᒌᙱᑦᑐᓄᑦ ᖃᐅᔨᒪᔨᑕᑦ ᑲᑎᒪᔨᕋᓛᓄᑦ ᑲᑎᒪᓂᕐᓄᑦ 2026 

ᑐᓴᖅᑎᑦᓯᓗᑎᒃ ᑲᓇᓐᓇᕐᒥ ᐅᑭᐅᖅᑕᖅᑐᒥ ᐃᖅᑲᖅᒥᐅᑕᓂᒃ ᑎᒍᒥᐊᖅᑎᓂᒃ ᖃᐅᔨᒪᔨᑕᑦ ᑲᑎᒪᔨᕋᓛᖏᑦ ᐊᒻᒪᓗ 

ᐅᑭᐅᖅᑕᖅᑐᒥ ᑭᖑᑉᐸᑦ ᖃᐅᔨᒪᔨᑕᑦ ᑲᑎᒪᔨᕋᓛᖏᓐᓂᒃ. 

 

NFRWG ᐋᖅᑭᑦᓱᐃᓂᐊᖅᑐᑦ “ᑐᓴᓚᐅᖅᑕᕗᑦ” ᐅᓂᒃᑳᓂᒃ ᐃᓚᐅᔪᓂᒃ ᐊᑐᓂᑦ ᐱᔪᓐᓇᐅᑎᓂᒃ−ᑎᒍᒥᐊᖅᑎᓪᓗᐊᑕᕐᓂᒃ 

ᐊᒻᒪᓗ ᑎᒍᒥᐊᖅᑏᑦ ᑲᑐᔾᔨᖃᑎᒌᖏᓐᓂᒃ, ᐅᓂᒃᑳᕐᓗᑎᒃ ᑖᒃᑯᓄᖓᐃᓐᓇᖅ ᑭᒃᑯᑐᐃᓐᓇᓄᓪᓗ. ᓯᕗᓪᓕᖅᐹᖑᓂᐊᖅᑐᖅ 

ᓄᓇᕗᑦ ᐃᓚᐅᔪᓄᑦ ᑲᑎᒪᓃᑦ ᐱᐊᓂᒃᑕᐅᓗᓂ ᐊᑐᐃᓐᓇᐅᓕᕐᓗᓂᓗ ᓯᑉᑎᒻᐱᕆ 2025 ᓄᙳᐸᓗᐊᓂ. 

 

ᓇᓗᓇᐃᖅᑐᖅᓯᒪᔪᓂᒃ ᐊᐅᓚᑦᓯᔾᔪᑎᑦ ᓴᓇᒻᒪᓕᐅᖅᑕᐅᓂᖓ 

 

ᑕᑯᒋᐊᕈᑎᓪᓗᐊᑕᖅ NFR ᑲᑐᔾᔨᔪᓄᑦ ᐋᖅᑭᓱᖅᑕᐅᓂᖏᓐᓄᑦ ᑕᐃᔭᐅᔪᖅ “ᓇᓗᓇᐃᖅᑐᖅᓯᒪᔪᖅ ᐊᐅᓚᑦᓯᔾᔪᑎ 

ᓴᓇᒻᒪᖓ” (DRD) ᐊᐅᓚᓂᖓ. ᑖᓐᓇ ᐱᓕᕆᖃᑎᒌᑦᑐᓄᑦ ᑲᒪᒋᔭᐅᔪᖅ NFRWG ᓇᓗᓇᐃᖅᑐᖅᓯᒪᑦᓯᐊᖁᓪᓗᒋᑦ 

ᐃᓗᓕᖏᑦ ᐊᐅᓚᑦᓯᔾᔪᑎᓕᐊᖑᔪᑦ. ᐸᕐᓇᑕᐅᓂᖓ DRD ᐋᖅᑭᓱᖅᑕᐅᒋᐊᓕᒃ ᓇᓗᓇᐃᖅᑐᖅᓯᒪᓂᖅᓴᒥᒃ ᐊᑐᐊᒐᖅ 

ᐱᓪᓗᐊᑕᕐᓄᑦ NFR ᓴᓇᒻᒪᖏᓐᓄᑦ ᐋᖅᑭᑦᓯᒪᓂᕆᓂᐊᖅᑕᖏᑦ, ᓲᕐᓗ ᑲᑐᔾᔭᐅᔪᑦ ᐃᖃᓗᓕᕆᓂᕐᒧᑦ ᐸᕐᓇᐅᑎᑦ (CFP), 

ᐊᒻᒪᓗ ᐱᐊᓂᒃᑕᐅᓂᖓ ᐊᑕᖐᔪᒥᒃ ᑎᑎᕋᖅᓯᒪᓂᓕᒫᖏᓐᓂᒃ ᖃᐅᔨᓴᕐᓂᖅ ᐊᑐᖅᑕᐅᔪᓂᒃ ᐊᐅᓚᑦᓯᔾᔪᑎᓂᒃ 

(ᓄᓇᑦᓯᐊᒥ ᐃᖃᓗᓕᕆᓂᕐᒧᑦ ᐊᐅᓚᑦᓯᔾᔪᑎᑦ, ᑕᕆᐅᕐᒥᐅᑕᕐᓄᑦ ᐆᒪᔪᓄᑦ ᐊᐅᓚᑦᓯᔾᔪᑎ, ᐋᑦᓛᓐᑎᒃ ᐃᖃᓗᓕᕆᓂᕐᒧᑦ 

ᐊᐅᓚᑦᓯᔾᔪᑎᑦ) ᐊᒻᒪᓗ ᑐᖔᓂ ᑲᑎᒪᔨ/ᒥᓂᔅᑕ ᐃᓱᒪᓕᐅᕈᑎᖏᑦ ᑐᕌᖓᔪᑦ NFR ᐱᓇᓱᐊᕈᑎᑦᓴᓄᑦ, ᑎᑭᐅᑎᒍᑎᑦᓴᑦ 

ᐊᖏᖃᑎᒌᓐᓂᕐᒧᑦ ᒪᓕᒐᑦᓴᖏᑦ ᒫᓐᓇ ᐊᑐᖅᑕᐅᔪᑦ ᐊᒻᒪᓗ ᖃᓄᐃᑕᐅᒋᐊᖃᕐᒪᖔᑕ ᐊᑐᓂᑦ. ᓇᓕᕌᕈᑎᑦᓴᑦ ᐅᑯᐊ: 

1. ᐊᑐᖅᑕᐅᑐᐃᓐᓇᕐᓗᓂ ᒪᓕᒐᑦᓴᖅ ᐊᒻᒪᓗ ᐊᑐᖅᑕᐅᑐᐃᓐᓇᓂᐊᖅᐸᑦ, ᐃᓱᒪᓕᐅᕈᑕᐅᓗᓂ ᓇᓂ 

“ᐃᓂᖃᕐᓂᐊᕐᒪᖔᑕ. ᓇᓖᕌᕈᑎᑦᓴᑦ ᐃᓂᑦᓴᖓᓄᑦ ᒪᓕᒐᑦᓴᓄᑦ ᐃᓚᒋᔭᐅᔪᓐᓇᖅᑐᖅ ᐅᖃᐅᓯᕆᓗᒋᑦ ᑖᒃᑯᐊ 

ᑐᕋᐃᓐᓇᕐᕕᐅᓗᑎᒃ NFR, ᑕᕝᕙᓂ “ᐅᑭᐅᖅᑕᖅᑐᒥ ᐊᖏᖃᑎᒌᒍᑎᑦ ᐃᓱᒪᓕᐅᕈᑕᐅᔪᒧᑦ ᑎᓕᓯᔾᔪᑎ” 

ᓚᐃᓴᖓᑕ ᖃᓄᐃᑦᑑᓂᖓ (ᓚᐃᓴᐃᑦ ᒪᓕᒐᒃᑰᖓᒋᐊᖃᕐᒥᒻᒪᑕ), ᐅᕝᕙᓘᓐᓃᑦ ᐃᓚᖏᑎᒍᑦ DFO 

ᒪᓕᒋᐊᓕᖕᓂᒃ ᑲᔪᓯᑎᑦᓯᒍᓐᓇᕐᒥᔪᑦ ᐅᖃᐅᓯᕆᙱᓪᓗᒋᑦ ᑖᒃᑯᓇᓂ ᑎᑎᕋᖅᓯᒪᔪᓂ. 

2. ᐊᑐᖅᑕᐅᖏᓐᓇᕐᓗᓂ ᒪᓕᒐᑦᓴᖅ ᑭᓯᐊᓂ ᐅᓪᓗᒥᒨᖓᓕᖅᑎᓪᓗᒍ ᐊᒻᒪᓗ/ᐅᕝᕙᓘᓐᓃᑦ ᐋᖅᑭᒋᐊᕐᓗᒋᑦ 

ᐅᖃᐅᓯᖅᑕᖏᑦ ᐊᒻᒪᓗ/ᐅᕝᕙᓘᓐᓃᑦ ᐃᓗᓕᖏᑦ (ᐃᓗᓕᖏᑦ ᐊᓯᔾᔨᖅᓯᒪᓕᖅᑎᓪᓗᒋᑦ ᑐᓂᔭᐅᓇᔭᖅᑐᑦ 

ᑲᒪᒋᔭᖃᖅᑐᓄᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᖏᖅᑕᐅᒋᐊᖃᕐᓂᖏᓐᓄᑦ). 

3. ᐊᑐᖅᑕᐅᑎᑕᐅᓗᓂ ᑲᒪᒋᔭᖃᖅᑐᒧᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ ᐲᖅᑕᐅᒍᑎᖓ ᐊᑐᖅᑕᐅᔪᖅ ᒪᓕᒐᑦᓴᖅ. 

 

ᓂᕆᐅᒋᔭᐅᔪᖅ DRD ᐱᐊᓂᑦᓯᒪᓛᕆᐊᖓ ᒫᑦᓯ 2026. 

 

ᓯᕗᐊᑦᑎᑦᓯᓂᖅ ᑲᑐᔾᔭᐅᔪᒥᒃ ᐃᖃᓗᓕᕆᓂᕐᒧᑦ ᐸᕐᓇᐅᑎᐅᑉ ᑐᑭᖓᓂᒃ 

 

ᑖᓐᓇ CFP ᓄᑖᖅ ᐃᖅᑲᓇᐃᔭᐅᑎ NFRWG ᐃᓄᓐᓂᒃ ᐊᑐᖁᔨᔪᑦ ᐊᐅᓚᑦᓯᓗᑎᒃ ᓇᖕᒥᓂᖅ ᐃᖃᓗᓕᕆᓂᕐᒥᓂᒃ. 

ᑐᑦᓯᕋᐅᑕᐅᔪᖅ ᐊᓯᐊᒍᖔᕈᑎᑦᓴᒧᑦ ᐃᖃᓗᒐᓱᓐᓂᕐᒧᑦ ᓚᐃᓴᓄᑦ, ᐱᓗᐊᖅᑐᒥ ᐃᓄᓐᓄᑦ ᑮᓇᐅᔭᓕᐅᕋᓱᐊᖅᑎᓄᑦ 

ᐃᖃᓗᒐᓱᓐᓂᒃᑯᑦ. HTO ᐊᒻᒪᓗ RWO ᐊᑐᓕᖅᑎᓇᔭᖅᑕᖓ CFP ᐊᐅᓚᑦᓯᓂᖅ ᐃᓄᐃᑦ “ᐊᖏᓈᖅᑐᒥᒃ 

ᓂᐅᕐᕈᑎᖃᕐᓂᕐᒥᒃ” ᐃᖃᓗᒐᓱᓐᓂᒃᑯᑦ ᐃᓄᐃᑦ ᐱᔪᓐᓇᐅᑎᖓ ᐱᓇᓱᐊᕐᓗᓂ ᓚᐃᓴᖃᙱᓪᓗᓂ ᐊᒻᒪᓗ 

ᐃᖃᓗᓕᕆᓂᕐᒧᑦ ᐊᑕᒍᓐᓇᕋᔭᖅᑐᑦᓴᐅᕗᖅ DFO−ᑯᑦ ᐊᐅᓚᑦᓯᖔᕈᓐᓇᕋᔭᖅᑐᑦ ᓚᐃᓴᖃᕐᓗᓂ.  

 

CFP ᐊᑐᑦᓯᐊᕆᐊᖃᕋᔭᖅᑐᑦ ᑲᑎᒪᔩᑦ−ᒥᓂᔅᑕ ᐃᓱᒪᓕᐅᕈᑎᖓᓂᒃ, ᐃᓚᒋᔭᐅᓗᑎᒃ ᑲᑎᓪᓗᒋᑦ ᐆᒪᔪᖅᑕᐅᒍᓐᓇᖅᑐᑦ/ 

ᐃᓅᔾᔪᑎᒃᓴᓂᒃ ᐆᒪᔪᕈᓐᓇᕐᓂᒃ ᐊᒻᒪᓗ ᑰᑕᖃᙱᑦᑐᑦ ᑭᒡᓕᖃᖅᑎᑕᐅᔪᑦ. ᐃᓄᐃᑦ ᐃᓱᒪᖅᓱᕈᓐᓇᖁᓪᓗᒋᑦ ᓴᖅᑮᓂᕐᒥᒃ 



 

 

ᐊᒻᒪᓗ ᐋᖅᑭᑦᓯᓯᒪᓗᑎᒃ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓂᒃ ᓄᑖᓄᑦ ᐃᖃᓗᓕᕆᔾᔪᑎᓄᑦ ᐅᕝᕙᓘᓐᓃᑦ ᐊᖏᓕᒋᐊᕐᓗᒋᑦ 

ᐊᑐᖅᑕᐅᔪᑦ ᐃᖃᓗᓕᕆᔾᔪᑎᑦ, ᑐᑦᓯᕋᐅᑦ NWMB−ᑯᓐᓅᕆᐊᖃᕋᔭᖅᑐᖅ ᓯᕗᒧᐊᑦᑎᑕᐅᖁᓇᒍ ᐅᐃᒍ V ᓄᓇᑦᓯᐊᒥ 

ᐃᖃᓗᓕᕆᓂᕐᒧᑦ ᐊᐅᓚᑦᓯᔾᔪᑎᑦ NFR−ᓄᑦ, ᐊᓯᓕᒪᖏᓐᓂ ᓄᓪᓗᐃᑦ ᐊᖏᓂᕆᒋᐊᓕᖏᓐᓄᑦ ᒪᓕᒐᑦᓴᖏᑦ. ᐅᐃᒍ V-ᒥ 

ᑰᑕᑲᐃᑦ ᐊᒻᒪᓗ ᐃᖃᓗᒐᓱᕝᕕᑦᓴᐅᑎᓪᓗᒍ ᐱᓕᕆᐊᖑᓯᒪᓂᖏᓐᓂᒃ ᑐᓴᕈᑎᓕᐊᖑᖔᕋᔭᖅᑐᖅ ᑐᑭᒧᐊᒍᑎᒃᓴᓂᒃ 

ᓯᕗᓂᕐᒥ DFO-ᑯᓐᓄᑦ ᐅᖃᐅᔾᔨᒋᐊᕈᑎᓂᒃ ᐃᓱᒪᓕᐅᕈᑎᓂᓪᓗ ᑮᓇᐅᔭᓕᐅᕋᓱᐊᕐᓂᕐᒧᑦ ᐃᖃᓗᒐᓱᓐᓂᕐᒥᒃ, NFR 

ᑕᐃᒪᐃᓕᖓᑐᐃᓐᓇᑎᓪᓗᒋᑦ ᓄᓗᐊᑦ ᓄᓪᓗᖏᑕ ᐊᖏᓂᖏᑦ ᒫᓐᓇ ᐊᑐᖅᑕᐅᔪᖅ. 

 

ᐊᐅᒡᒍᓯᐅᖅᑲᐅᔪᒥ, DFO, NTI, ᐊᒻᒪᓗ ᐸᓐᓂᖅᑑᖅ HTO ᑲᑐᔾᔨᓪᓗᑎᒃ ᐆᑦᑐᕋᓚᐅᖅᑐᑦ CFP ᐃᓚᖏᓐᓄᑦ ᓄᓇᓕᓐᓂ 

ᐃᖃᓗᑉᐱᒐᓱᓐᓂᕐᒥᒃ. CFP ᐋᖅᑭᓱᖅᑕᐅᓚᐅᖅᑐᖅ ᐊᒻᒪᓗ DFO ᑲᑎᖃᑎᖃᓚᐅᖅᑐᖅ ᒫᓐᓇ ᒪᓕᒐᑦᓴᐅᒋᐊᓕᖕᓄᑦ 

ᐊᖏᖅᑕᐅᖁᓪᓗᒍ ᐃᖃᓗᓕᕆᓂᖅ ᐊᑐᖅᑕᐅᓗᑎᒃ ᓄᓇᖃᖅᑳᖅᓯᒪᔪᓄᑦ ᑲᑐᔾᔭᐅᔪᖅ ᐃᖃᓗᒐᓱᓐᓂᕐᒧᑦ ᓚᐃᓴ. ᐱᔾᔪᑖ 

ᐆᑦᑐᕋᐅᑎᐅᑉ ᐃᓕᒃᑲᓐᓂᕈᒪᓪᓗᑎᒃ, ᐊᑐᓪᓚᑖᕐᓗᒍ ᐆᑦᑐᕋᐅᑦ, ᑐᕌᒐᖓ ᐱᓕᕆᐊᖑᖃᑕᐅᔪᒧᑦ, ᐊᑭᒋᓇᔭᖅᑕᖏᑦ, ᐊᒻᒪᓗ 

ᐊᓯᖏᑦ HTO/ᐊᖑᓇᓱᑦᑏᑦ ᐊᑐᕆᐊᓕᖏᓐᓂᒃ, ᐊᒻᒪᓗ ᓇᓗᓇᖅᑐᐃᓂᕐᒧᑦ ᐊᑦᓱᕈᕐᓇᖅᑐᓂᒃ ᓴᖅᑭᕋᔭᖅᑐᓂᒃ ᑐᖔᓂ 

NFRWG ᐃᓂᖅᑕᐅᖏᓐᓂᖏᓐᓂ CFP ᐊᑐᐊᒐᑦ. ᓯᕗᓂᕐᒥ ᐆᑦᑐᕋᐅᑎ ᐃᓱᒪᑦᓴᖅᓯᐅᕈᑕᐅᒍᓐᓇᖅᑐᖅ ᐊᓯᖏᓐᓄᑦ 

ᓄᓇᓕᓐᓄᑦ ᐊᒻᒪᓗ ᐊᓯᖏᓐᓄᑦ ᐆᒪᔪᓄᑦ. ᑐᕌᒐᓕᒃ ᑲᔪᓯᒍᓐᓇᖅᓯᖁᓪᓗᒋ ᓱᖅᑯᐃᖅᓯᓯᒪᓗᑎᒃ ᑐᑭᖓᓂᒃ. 

 

DFO, NTI ᐊᒻᒪᓗ ᐸᓐᓂᖅᑑᖅ HTO−ᖏᑦ ᑲᑎᒪᓛᖅᑐᑦ ᐅᑭᐊᑦᓵᖑᓂᐊᖅᑐᖅ ᐋᔩᕋᕈᑎᖃᕐᓗᑎᒃ 2025 ᐃᖃᓗᑉᐱᓐᓂᒃ 

ᐃᖃᓗᒐᓱᓐᓂᖅ ᐆᑦᑐᕋᐅᑦ ᖃᓄᐃᓚᐅᕐᒪᖔᖅ. ᐃᖅᑯᓪᓕᒍᑕᐅᖃᑦᑕᖅᓯᒪᓕᖅᑐᖅ ᐸᓐᓂᖅᑑᖅ HTO−ᖏᓐᓂᒃ ᐃᓚᐅᔪᑦ 

ᖁᕕᐊᒋᔭᖃᓚᐅᕐᓂᖏᓐᓂᒃ ᐊᐅᓚᓂᕆᓚᐅᖅᑕᖓᓂᒃ ᐃᖃᓗᓕᕆᓂᖅ. 

 

ᐋᖅᑭᒋᐊᕈᑏᑦ ᓄᓇᕗᑦ ᐊᖏᕈᑎᖏᓐᓄᑦ 

 

NA−ᓂ ᐃᖃᓗᓕᕆᓂᕐᒨᖓᔪᑦ ᐋᖅᑭᒋᐊᖅᑕᐅᒋᐊᖃᕐᓂᐊᖅᑐᑦ ᑲᔪᓯᖁᓪᓗᒋᑦ CFP ᐊᒻᒪᓗ ᑲᔪᓯᑎᑕᐅᒍᑎᖏᑦ. NTI, DFO, 

ᐊᒻᒪᓗ ᐃᖅᑲᖅᑐᐃᕕᓕᕆᔨᒃᑯᑦ ᐱᓕᕆᕝᕕᖓ ᑲᑎᒪᖃᑦᑕᓕᖅᐸᓪᓕᐊᓕᖅᑐᑦ ᓇᓗᓇᐃᖅᑐᐃᓪᓗᑎᒃ ᐊᓯᔾᔨᕆᐊᓕᖕᓂᒃ 

ᐃᓛᒃᑯᑦ 5−ᖓᓂ ᐃᑲᔫᑎᓂᒃ ᑐᑦᓯᕋᐅᑎᓄᑦ NFR ᐊᒻᒪᓗ ᐋᖅᑭᑦᓱᐃᓗᑎᒃ ᑎᑎᕋᖅᓯᒪᒋᖃᕐᓂᖏᓐᓂᒃ. DFO-ᑯᑦ ᑭᖕ− 

ᓄᓇᖃᖅᑳᖅᓯᒪᔪᑦ ᑲᑐᔾᔨᔪᑦ ᐊᒻᓗᒪ ᐅᑭᐅᖅᑕᖅᑐᖓᓅᖓᔪᑦ ᑲᓇᑕᒥ (CIRNAC) ᑐᓴᐅᒪᑎᑦᓯᖃᑦᑕᖅᑐᑦ, ᐊᒻᒪᓗ CIRNAC 

ᓂᕆᐅᒋᔭᐅᔪᖅ ᐃᓚᒍᑦᓯᐊᑎᓛᕐᓂᐊᕐᓂᖓᓂᒃ ᐋᔩᕋᕐᓂᐅᔪᓄᑦ ᒫᓐᓇᒫᒃ. ᓄᓇᕗᑦ ᐊᖏᕈᑎᖏᓐᓄᑦ ᐋᖅᑭᒋᐊᕈᑏᑦ 

ᐋᖅᑭᑦᓯᒪᒋᐊᓖᑦ ᓇᓕᖅᑯᑦᓯᓗᑎᒃ DRD ᒪᓕᒐᑦᓴᑎᒍᑦ ᑎᑎᕋᖅᑕᐅᕙᓪᓕᐊᔪᑦ ᐋᖅᑭᓯᐊᖅᓯᒪᒋᐊᖃᒻᒪᕆᓐᓂᖏᓐᓄᑦ 

ᓱᖅᑯᐃᖅᑕᐅᓯᒪᓗᑎᒃ ᐊᖏᕈᑕᐅᓯᒪᔪᓂ ᑎᑎᕋᖅᓯᒪᔪᑦ ᑎᑎᕋᖅᑕᐅᕙᓪᓕᐊᖁᓪᓗᒋᑦ ᐊᐅᓚᑦᓯᔾᔪᑎᑦ ᐃᑉᐱᒍᓱᑦᓯᐊᖅᑐᒥᒃ 

ᐃᓘᓐᓈᓂᒃ. 

 

ᑲᒪᒋᔭᐅᒋᐊᖃᕐᓂᐊᓕᖅᑐᑦ: 

 

ᐱᓕᕆᐊᖑᓐᓇᓂᐊᖅᑐᑦ DRD ᐊᒻᒪᓗ NA ᐋᖅᑭᒋᐊᕈᑏᑦ ᑕᖅᑭᐅᓂᐊᖅᑐᓂ ᑲᒪᒋᔭᐅᓗᑎᒃ. DFO ᐃᓚᐅᖏᓐᓇᓂᐊᖅᑐᑦ 

ᑲᑎᙵᖃᑕᐅᓗᑎᒃ ᐱᔪᓐᓇᐅᑎᓕᖕᓂᒃ, ᑎᒍᒥᐊᖅᑎᐅᖃᑕᐅᔪᓂᒃ, ᐊᒻᒪᓗ ᐊᓯᖏᓐᓂᒃ ᒐᕙᒪᓃᙶᖅᑐᓂᒃ 

ᐱᐊᓂᒃᑕᐅᓛᕈᒪᔪᓂᒃ ᒫᑦᓯ 2026. 

 

ᒫᓐᓇᐅᓂᖓᓂ, DFO ᐊᒻᒪᓗ NTI ᑲᑎᒪᔨᓂᒃ ᐊᐱᖅᓱᖁᔨᕗᑦ ᐊᐱᖅᑯᑎᑦᓴᖃᖅᐸᑕ ᐊᑐᐊᒐᕐᓄᑦ ᑐᑦᓯᕋᐅᑎᓂᒃ NFRWG 

ᐋᖅᑭᓱᖅᓯᒪᔭᖏᓐᓂᒃ ᒫᓐᓇᒧᑦ ᐊᒻᒪᓗ ᓇᓗᓇᐃᖅᑐᐃᓗᑎᒃ ᓈᖕᒪᖏᑦᑐᓂᒃ ᐅᑉᐱᕆᔭᑦᓯᓐᓂᒃ ᐃᓱᒪᒋᔭᐅᒋᐊᖃᕐᓂᖏᓐᓂᒃ 

ᐋᖅᑭᓱᖅᑕᐅᑎᓪᓗᒋᑦ DRD ᐊᒻᒪᓗ NA ᐋᖅᑭᒋᐊᖁᑎᓂᒃ. 

 

ᑎᑎᕋᖅᑕᐅᔪᑦ: NTI ᐊᒻᒪᓗ DFO 

 

ᓯᑉᑎᒻᐱᕆ 16, 2025 


